Google-u prijeti kazna od 22,5 miliona dolara

12.07.2012.
Budući da je Google zaobišao postavke privatnosti u Apple Safari pregledniku, koncern bi mogao platiti 22,5 miliona dolara kazne Federalnoj trgovinskoj komori. 
Kazna u iznosu od 22,5 miliona dolara biće najveća do sada koju je Federalna trgovinska komisija (FTC) izrekla protiv jedne firme. Wall Street Journal je izračunao da je to suma otprilike jednaka iznosu koji Google, posljednjih godina, zaradi svakih pet sati. 
Kaznu  treba izreći, jer je Google koristio dio software-a za zaobilaženje postavki privatnosti u Apple-ovom Safari pregledniku. Takođe, korisnici koji žele spriječiti određene vrste praćenja prilikom surfanja, mogli su se posmatrati pri korištenju interneta. Google je tvrdio da je to učinjeno nenamjerno, te da nisu učinili nikakvu štetu.

Google tvrdi da se Federalna trgovinska komisija konkretno žali na „jednu web stranicu koja je Centar za pomoć iz 2009. godine“. Ta stranica je sada izmjenjena i poduzeti su koraci za uklanjanje „kolačića za oglašavanje“ (cookies). Kolačići su male tekstualne datoteke koje web stranice pohranjuju na korisničkim kompjuterima kako bi ih prepoznali prilikom sljedećeg posjeta.

FTC je s Googleom prošle godine postigao dogovor, da praksa zaštite podataka za korisnike mora biti  tačna i transparentna. Uz tekst na stranici za pomoć, koji je u suprotnosti stvarnoj praksi, FTC je uvidjela evidentan prekršaj ovog dogovora. Prema Wall Street Journal-u, kazna za prekršaj je 16.000 dolara po danu. Sada su se Google i FTC usaglasili o navedenom iznosu od 22,5 miliona dolara. Daljnja istraživanja u zaobilaženju postavki privatnosti u Safariju predstoje, međutim, još uvijek su na čekanju.

Prošle godine, na temelju dogovora s američkim Ministarstvom pravosuđa, Google je platio 500 miliona dolara, jer firma nije učinila dovoljno protiv ilegalnog oglašavanja lijekova.

